
	1. ՀՀ արդարադատության նախարարություն   
	23.04.2021թ.

	
	N /14.1/10138-2021 

	Համաձայնագրում առկա չէ Հայաստանի Հանրապետության օրենքին հակասող դրույթ, սակայն պարունակում է օրենքի փոփոխություն կամ նոր օրենքի ընդունում նախատեսող նորմեր:
Մասնավորապես, Համաձայնագրի 3-րդ հոդվածի 2-րդ կետում նշված է, որ վտանգավոր արտադրանքը Միության շրջանակներում շրջանառության մեջ դնելու և դրա շրջանառության համար պատասխանատվությունը սահմանվում է անդամ պետությունների օրենսդրության համապատասխան, իսկ ՀՀ օրենսդրությամբ սահմանված չեն արտադրանքի ընդհանուր անվտանգության կանոններին առնչվող կարգավորումներ, ուստի և կառաջանա նոր օրենք ընդունելու, իսկ Վարչական իրավախախտումների մասին օրենսգրքում՝ վտանգավոր արտադրանքի շրջանառության համար պատասխանատվություն նախատեսող նորմեր ամրագրելու անհրաժեշտություն:

	Ընդունվել է: 
Հաշվի առնելով նոր օրենքի ընդունման վերաբերյալ ներկայացված դիտողությունը՝ Էկոնոմիկայի նախարարության կողմից նախատեսվում է մշակել «Տեխնիկական կանոնակարգման օբյեկտ չհանդիսացող ոչ պարենային արտադրանքի ընդհանուր անվտանգության մասին» օրենքի նախագիծը, որում կնախատեսվի նաև վտանգավոր արտադրանքի «հետ կանչի» մեխանիզմը, ինչպես նաև Վարչական իրավախախտումների մասին օրենսգրքում վտանգավոր արտադրանքի շրջանառության համար պատասխանատվության նորմերի սահմանումը։

	Համաձայնագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթների հիմքով, իսկ ֆինանսական կամ գույքային պարտավորություններ նախատեսելու դեպքում՝ նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:

	Ընդունվել է։

	2. ՀՀ ֆինանսների նախարարություն 

	03.06.2021թ.

	
	N 01/5-1/8911-2021

	«Եվրասիական տնտեսական միության շրջանակներում Եվրասիական տնտեսական միության տեխնիկական կանոնակարգերով չկանոնակարգվող արտադրանքի շրջանառության կարգի և տվյալ արտադրանքի անվտանգության ապահովման կանոնների մասին» համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցմանը կամ ծախսերի ավելացմանը հանգեցնող դրույթներ առկա չեն: 
	Ընդունվել է:

	3. Պետական գույքի կառավարման կոմիտե 
	31.05.2021թ.

	
	N ՍՊ/17.2/13423-2021

	«Եվրասիական տնտեսական միության շրջանակներում Եվրասիական տնտեսական միության տեխնիկական կանոնակարգերով չկանոնակարգվող արտադրանքի շրջանառության կարգի և տվյալ արտադրանքի անվտանգության ապահովման կանոնների մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է:

	4․ Արտաքին գործերի նախարարություն
	06.04.2020թ.

	
	N 1111/7467-20

	«Եվրասիական տնտեսական միության շրջանակներում Եվրասիական տնտեսական միության տեխնիկական կանոնակարգերով չկանոնակարգվող արտադրանքի շրջանառության կարգի և տվյալ արտադրանքի անվտանգության ապահովման կանոնների մասին» համաձայնագիրը ստորագրվել է 2020թ. փետրվարի 3-ին ք. Մոսկվայում:
Համաձայնագրով սահմանվում են Միության շրջանակներում այն արտադրանքի շրջանառության կարգը և անվտանգության ապահովման կանոնները, որը ընդգրկված չէ արտադրանքի միասնական ցանկում, որի նկատմամբ Միության շրջանակներում սահմանվում են պարտադիր պահանջներ, ինչպես նաև այն արտադրանքի շրջանառության կարգը և անվտանգության ապահովման կանոնները, որը ընդգրկված է միասնական ցանկում, որի մասով, սակայն, Միության տեխնիկական կանոնակարգեր չեն ընդունվել կամ ուժի մեջ չեն մտել՝ բացառությամբ պաշտպանության և անվտանգության շահերի ապահովման, օգտագործված արտադրանքի, դեղամիջոցների, բժշկական ապրանքների համար:
Հաշվի առնելով վերոգրյալը՝ «Եվրասիական տնտեսական միության շրջանակներում Եվրասիական տնտեսական միության տեխնիկական կանոնակարգերով չկանոնակարգվող արտադրանքի շրջանառության կարգի և տվյալ արտադրանքի անվտանգության ապահովման կանոնների մասին» համաձայնագրի վավերացումը կամ հաստատումը նպատակահարմար է:
	Ընդունվել է:





 
